
Reév Yves Dejean, réev mwen, rév ou, rév nou :
« ... pou soléy ledikasyon rive klere an kreyol" ... »

Manm fondaté Akademi Kreyol Ayisyen. Direkté Inisyativ MIT-Ayiti

An n sonje rév Yves Dejean : lekol tét an wo pou peyi tét an wo

One ! Respe !

Atik sa aranmase pawol nan 2 konferans kote mwen ak plizye 1ot kolég
te gen opotinite onore Pwof. Yes Dejean. Si m ka kanpe nan konferans, nan
lokal Etid Pos Gradye Inivesite Leta d Ayiti (« Université d'Etat d’Haiti », egal
« UEH ») epi nan Brooklyn College devan yon gwoup kreyolis, pou m fé pre-
zantasyon an kreyol, se gras a Yves Dejean. Epi chak grenn atik syantifik m ekri
an kreyol, se yon gwo mesi pou Pwof Yves Dejean (« Papa Iv ») paske se li ki te
pi plis ede m devlope kapasite sa a pou m ekri sou lengwistik an kreyol.

1. Atik sa a baze sou 2 entévansyon ke m te fé nan oné Yves Dejean : youn nan Etid Pos
Gradye nan Inivesite Leta d Ayiti (« UEH ») nan dat 18 oktob 2018 epi lot la nan Brooklyn
College nan dat 26 oktob 2018. M ap remésye Dwayen Renauld Govain nan Fakilte Lengwis-
tik Aplike (Laboratwa « LangSE ») ak Dok Marie Lily Cérat ansanm ak ekip li nan Espas
Kreyol (Meneés Dejoie, Yves Raymond, Jean Refusé, Hugues Saint-Fort) ki te envite m nan
konferans sa yo. M ap remesye Valéon Vilbrun ak Nadege Cherubin paske se yo ki te fe
transkripsyon entévansyon m yo. Se transkripsyon sa yo ki bay chapant atik sa a epi m vin
ajoute kek nouvo detay ladan pou atik la ka pi djanm toujou. Mesye Vilbrun te transkri
entévansyon m nan UEH epi Madam Cherubin te transkri entévansyon m nan Brooklyn
College. Tou lé 2 fé yon kokenn chenn travay. Ki fé pa gen pawol ki ase pou m remesye yo
pou éd yo nan atik sa a. M ap remeésye Renauld ak yon evalyate ki anonim pou fidbak yo sou
atik la. Frenand Léger, Jacques Pierre ak Hugues Saint-Fort ban m bon jan fidbak tou sou
atik la. M ap remesye tout koleég ak zanmi sa yo ki toujou ap brase lide avé m sou dosye lang
ak edikasyon ann Ayiti. Epi tou, sa ki rann travay sa a posib se kole zepol pami gason kanson
ak fanm vanyan nan Inisyativ MIT-Ayiti. Ochan pou yo tout ! N ap tou pwofite remeésye Fon-
dasyon Nasyonal pou Lasyans oz Etazini (National Science Foundation, sibvansyon # 1248066),
Ministé Edikasyon Nasyonal ann Ayiti, Anbasad Etazini ki Potoprens, Fondasyon Konesans
ak Libete, Open Society Foundation, Wade Foundation, MIT pou finansman ki te rann
pwojeé sa a posib.

Lé Papa Iv te envite m premye fwa ann Ayiti vin fé yon semine nan Biwo
Lang Kreyol nan Sekretarya Leta pou Alfabetizasyon, li te di m : « Michel, Leta
ap peye tike w pou w vin fe semine pou nou. Men, pinga w vin pale ni franse
ni angle. Se an kreyol pou w fé seminé a ». Li te di m si m vle pou mesaj la pase
tout bon, se an kreyol pou m pale.

Se nan premye semine sa a, an kreyol nan Biwo Lang Kreyol la, mwen te
vin reyalize kalte manti ak prejije ki antre nan vye rezonnman ki popilé pami
anpil entelektyel ayisyen. Entelektyel sa yo toujou ap di lang kreyol la manke
jévrin oswa li pa gen ase vokabilé syantifik pou n ta sevi ak li le n ap prezante
atik syantifik sou tematik ki konplike anpil. Yves Dejean te fé m reyalize se
pa lang lan ki manke jévrin, se nou menm entelektyel ki manke jévrin : se
krebete yo krebete nou depi nan jaden d anfan ki fé n kwe gen tematik ke n
pa ka analize oswa diskite an kreyol. Nan premye esperyans sa a ke m te viv
nan fé prezantasyon sou lengwistik an kreyol, mwen te vin reyalize jan sa fasil
pou vokabile lang kreyol la devlope (tankou yon bibit !) le n ap fé 1 leve « pwa
lou » pou n esprime analiz syantifik nou. Se kon sa nou ka vin kreye nouvo
vokabile kote n te manke tém teknik. Kreyasyon sa a fét pi fasil lé se an gwoup
n ap travay an kreyol pou n rezoud pwoblém syantifik. Epi se kon sa vokabile
lang lan tou pran « woulib » nan brase lide sa yo epi leksik lang lan vin pran
jévrin ki nesesé a (Dizikes 2017, LOOP Haiti 2017). Donk, m ap di Yves Dejean
mesi paske | te trase wout sa a pou mwen.

Gen yon jen sanba ki rele Camoens Zicky Daniel ki rete nan
Sen Lwi di No — yon jén ki rele tet li « Zicky neg an deyo, baton jeneés la ».
Zicky ekri yon bel poweém pou Yves Dejean ki rele « Yves Dejean pa mouri ».
An n sévi ak poweém sa a tou pou n onore Yves Dejean ki te fé rév pou « soley
ledikasyon rive klere » nan peyi d Ayiti. An n fe jefd pou travay li ka kontinye
briye menm apre lanmo 1. M ap pataje 4 pati nan powem Zicky a pandan m ap
fé prezantasyon m lan.

Yves Dejean envesti tout vi l nan goumen kont lekol tét an ba kote pwofese
ap anseye nan yon lang ke ti moun yo pa konprann (Dejean 1986, 2006, 2010a,b,
2013, e latriye). Nan denye peryod nan vi 1, 1é nou te vin kreye Akademi Kreyol
Ayisyen (AKA) te vin kanpe an 2014, nou te we 1 k ap kore AKA. Li pa t dako
avek prensip pou ta gen yon akademi ki pral « fikse » lang kreyol la. Li te es-
plike ke objektif sa yo, ki nan Atik 213 Konstitisyon 1987 la, pa chita sou okenn
fondasyon syantifik : Pa gen okenn enstitisyon sou late beni ki gen kapasite
pou « fikse » yon lang — seél lang ki ka « fikse » se lang ki deja mouri, tankou
laten (Dejean 2013). Men, malgre fay syantifik sa yo nan Atik 213 ki bay baz le-
gal pou AKA, Yves Dejean te deside kore AKA paske li te konprann ki jan AKA
te ka akonpli yon misyon ki enpotan, yon misyon ki nob pou peyi a. Li te konn
di m kon sa: « Kom lengwis, mwen pa fouti dako ak Atik 213 Konstitisyon an.
Men, sa nou pral fé a ka bon pou peyia kanmenm. M ap kore nou depi se
popilasyon an nou pral sévi sou bon jan fondasyon lengwistik ki rekoneét
enpotans lang kreyol la pou devlopman peyi d Ayiti=. »

2. Se domaj vin gen twop deriv nan AKA k ap febli fonksyonnman enstitisyon an (DEGRAFF
2018, LEGER 2020).

Sinou vle konprann travay Yves Dejean an tout bon vre, fok nou li liv sa a ki
rele Yon lekol tét anba nan yon peyi tét anba (Dejean 2006). Si nou se lengwis, so-
syolog, politolog, antwopolog, si n ap anseye literati, e latriye, si n se pwofese
k ap antre ann Ayiti an misyon e ki vle ede peyi a, fok nou li liv sa a poun ka
konprann Ayiti, pou n ka konprann fondasyon ak fonksyonnman sosyo len-
gwistik sosyete ayisyen lan e pou n ka konprann ki sa ki fe lekol nou yo tet
an ba nan yon peyi tét an ba. Men yon ti lougal sou liv la3:

Non m se Yves Dejean. Mwen pral li premye chapit yon liv m ekri. Liv la soti nan
enprimri Deschamps, Potoprens, Ayiti, nan mwa d avril 2006. Non liv la se : Yon
lekol tét anba nan yon peyi tét anba.

2 mo silvouple ! Nan yon konferans mwen fé Okap nan fen ane 1964 la, mwen
te mande yon gwo chanjman nan yon sistém lekol ki te ouvé 2 bral bay yon
ponyen Ayisyen sélman, pou nou fel tounen yon sistem ki nan avantaj tout
Ayisyen, ki fet pou tout moun peyi a, ki nan sévis yo tout. Se yon kondisyon ki
nesese pou sa rive liv la ap etidye. Lang kreyol tout Ayisyen se nan chemen sa a
pou yo pase pou yo rive devlope tout konesans ak tout teknik ki kapab louvri
baryé pwogre pou tout pép nou an.

Premye Chapit. Fey pistach ak féy kanpéch. Eske ou konprann sa w ap li a? Tout
pwofeseé lekol ann Ayiti ta dwe poze chak elév kesyon sa a e yo ta dwe kontwole
repons lan pou yo wé sa li vo. Sa pa kont si yon timoun di wi li konprann. Se pou
pawol li ak eksplikasyon li bay yo montre li konprann sa li li a. Eske tout pwo-
fese lekol tout kote sou laté bezwen poze chak elév menm kesyonsaa? M pa
kwe sa, paske nan sistém lekol ki pa téet an ba yo, responsab edikasyon nasyonal,
direkte lekol, paran elév, gran elev, ti elév deja rekonet yon prensip klé : Li san
konprann se pa li tout bon. Eske pifo pwofesé ayisyen ta mal dekwa pou yo ta
kwe li san konprann se li tout bon? M pa panse sa. Men, yon sitiyasyon dwol
lekol tét an ba gendwa twouble tet yo...

E gen anpil tet ki twouble vre, wi ! Men, nou ka fé yon analiz sou fason sis-
tem lekol tet an ba sa a gen yon objektif ki ateri, wi. Menm si sistém lan echwe
majorite popilasyon an, toujou gen yon ti gwoup k ap byen mennen. Se kon sa
nou ka di sistem lan mache pou yon ti gwoup moun paske li baze sou yon
prensip ke n ka rele yon « apated lengwistik ». Genlé se Paul Dejean ki te sévi
ak pawol sa a an premye ann Ayiti nan liv li ki rele Haiti : Alerte, on tue ! (1993 :
123-124). Paul Dejean te esplike ki jan Ayiti se yon peyi ki soufri yon apated
lengwistik. An 2017, m ekri yon atik an kreyol e ann angle ki montre, vreman
vre, Ayiti soufri apated tankou Afrik di Sid. Ann Afrik di Sid, se koulé po ki
te baz apated la alos ke ann Ayiti se preferans nan itilizasyon lang (franse nan
plas kreyol) ki vin kreye apated la (DeGraff 2017a). Toutotan n ap goumen
kont apated sa a, Yves Dejean pa ko ka mouri. L ap oblije rete la ave nou, nan
goumen sa a pou Ayiti nou vle a — pou n mete lekol yo tet an wo.

Se kon sa n ap sevi ak rezilta rechech Yves Dejean yo pou n kalkile istorik ak
fonksyonnman sitiyasyon apated sa a pou n ka jwenn yon solisyon. Nou menm,
nan travay pa nou, nou rapousuiv filozofi Yves Dejean nan dosye edikasyon
(Dejean 2006, 2010a,b, 2013, DeGraff & Stump 2018, DeGraff 2016a,b, 2017a,b,

3. Nou ka tande komansman liv Yves Dejean an (Lekol tét anba nan peyi tét anba) sou
SoundCloud : www.facebook.com/michel.degraff/posts/10154906617663872.

2018a,b, Belony, DeGraff & Stump 2019). Prensip fondamantal la se : Fok ti
moun yo byen konprann sa y ap aprann lan. Pou yo rive fé sa kom sa dwa, fok
yo aprann nan lang natif natal a yo. Ki donk, lé sistéem edikasyon an anpeche ti
moun yo aprann nan lang maténél a yo, sa se vyolasyon yon dwa fondamantal,
yon dwa fondamantal ke Nasyonzini rekoneét pami dwa moun epi Ayiti siyen
ako ofisyel pou respekte dwa fondamantal sa a. Epi tou, lé ti moun yo rive sévi
ak lang mateneél a yo nan sal klas, sa se yon zouti ki ede yo antre djanm nan
aprantisaj tout kalte matyé (matematik, fizik, chimi, biyoloji, e latriye) epi sa
ede yo vin maton nan aprantisaj 10t lang tou — tankou lang franse a (nou ka
konsilte DeGraff 2016a,b, 2017a,b, DeGraff & Stump 2018 ak referans ki nan
atik sa yo pou pi plis detay sou sa).

Nou menm k ap travay nan UEH oswa k ap kolabore ak kolég nan UEH,
nou menm nan Fakilte Lengwistik Aplike (FLA), nou menm nan CUNY Hai-
tian Studies Institute, nan Espas Kreyol e nan Brooklyn College, nou menm,
lekte, k ap travay pou Ayiti, an n poze tét nou kesyon sa yo :

— Le nkonsidere misyon nou kom pwofese, éske konsyans nou ka pemeét
nou rapousuiv vyolasyon dwa ti moun yo oubyen éske nou pral eseye
chanje sistém lan pou n rive respekte dwa ti moun yo? Eske nou pral
ede nan reyalize rév Yves Dejean?

— Mwen we pifo dokiman ekri ak prezantasyon nan UEH (FLA ladan
tou) se an franse. Kounye a, eske nou menm k ap travay nan lengwistik
oswa edikasyon, éske nou pral kontinye tradisyon kote anseyman ap
fét nan yon lang ki pa rele etidyan yo che mét ché metres?

— L& nou menm lengwis ak edikate ap « aplike » misyon nou, ki sa nou
pral fé poun mete lekol tét an ba sa yo tet an wo selon sa lasyans di
nou konsénan enpotans lang natif natal etidyan yo nan pwosesis
aprantisaj la?

Zicky pran pawol Yves Dejean yo pou | kreye yon poweém ki chita sou rév
Yves Dejean pou « soley ledikasyon » ann Ayiti « rive klere an kreyol ». Men
premye pati powem lan :

Yves Dejean pa mouri

Yon Yves Dejean k ap reve 2 je kale

K ap fé babay san 1 fé wonn potay

Ki dil p ap fé yon pa nago, yon pa kita
Toutan soléy ledikasyon ti Ayisyen

Pa rive klere an kreyol

Kouman potorik gason sa ta ka fe mouri?
Yves Dejean pa mouri...

Se an 3 pati m pral fe entévansyon m lan :

Nan premye pati a, nou pral eseye konprann sa sa vle di 1é n di ke lekol yo
tet an ba. Ki konsekans lekol tet an ba sa yo genyen pou Ayiti ? Kesyon m pral
poze nan dezyem pati a se : Kote sistém tet an ba sa a soti? Ki vle di : ki ori-
jin istorik lekol tet an ba sa yo? Twazyém kesyon m pral poze a se : Kouman
pou n mete lekol yo tét an wo?

2 Yon lekol tét an ba nan yon peyi tét an ba » ? Ki sa sa vile di? Ki
konsekans sa genyen ?

Pou n eseye konprann ki sa pawol « tét an ba » sa a vle di, an n komanse ak
yon « ti kalkil » ki baze sou chif ki konséne edikasyon ak devlopman. An n ko-
manse kalkil sa a ak kék chif nan yon dokiman Groupe de Travail sur I’Education
et la Formation (GTEF). Se Jacky Lumarque ki te dirije travay sa a. Men kek nan
done sayo:

— Se selman 10 % ti moun ki antre lekol prime ki rive fini klas segonde yo.
— Se selman 1 % apepre ki jwenn yon ti bout anseyman siperye.

Donk, nou menm Ayisyen ki pase nan inivesite, nou se yon ti elit le n konsi-
dere estatistik 1 % sa a. Men, éske sa nomal pou yon peyi gen sélman 1 % ki rive
antre nan inivesite ? Sa pa nomal. Sa tou se yon sitiyasyon « tet an ba » ! Gen yon
pwoblem ki pi red toujou. Se yon pwoblém nou jwenn depi an patan : Se depi
nan jaden d anfan ti moun yo ap aprann pa ke, an jako repet, san konprann.

An n gade sa powem Zicky a di sou sa. Zicky byen esplike ki jan sitiyasyon
tet an ba sa a vyole dwa ti moun yo :

Yon Yves Dejean byen fen k ap flannen

Ki ap gade ak 2 nawe 1 yon lekol tet an ba

Nan yon peyi tét an ba

Ak yon paket tablo, ban devan deye

Nan yon mod anseéyman a lanve

Ti moun yo tanmen ap fose aprann san konprann

Nan yon lang ki pa ni lang manman ni lang grann
Mmm... Metod sa se yon kout mato nan sévo pou ti zanfan yo
Yves Dejean pa mouri !

Chapit ki ekri nan liv la

Not ki ekri sou tablo a

Entépretasyon imaj la

Anpil fwa pwofese a pa fouti wé « a » nan féy malanga
Mwen pa bezwen di w pou elév la

Se sa ki lakoz rigwaz meét toujou sou biwo a

Pou | fose ti bourik la bwe dlo a

Se tankou w ta ka di : Pwofese aveg, elev soude

Se lave men siye ate

Yves Dejean pa mouri

Kounye a, an n gade 3 pwen enpotan Yves Dejean di nan liv li a konsénan
rezon ki mete lekol peyi a tet an ba :

Premye pwen an se yon konsiderasyon Yves Dejean fé an rapo ak fyete nou
kom yon nasyon ki endepandan depi 2 syek. Pami peyi ki endepandan depi
plis pase 100 lane, Ayiti se youn nan ra peyi ki gen yon grenn lang ke tout
moun pale epi se pa lang sa a ki sevi nan lekol yo. Nou di nou « endepandan »
epi gade jan sistém lekol la, depi an patan, ap douko sévo ti moun yo, ap fé yo
renye lang a yo ak sa yo ye.

Dezyem pwen : Nan analiz Yves Dejean, barye lang sa a se youn nan rezon
pou gwo echek nan pifo lekol yo.

Twazyeém pwen an se yon pwoblem ki gen 2 dimansyon ladan : yon di-
mansyon ki lokal e k ap aji anndan peyi a epi yon 16t dimansyon ki soti an deyo
peyi a (sitou nan gouvénman peyi sa yo ki di y ap « ede » Ayiti). Tou lé 2 di-
mansyon sa yo sévi ak pouvwa lang franse a pou avantaj gwoup ki derefize
fe alyans solidarite ak popilasyon ki pale kreyol selman an. Se nan sans sa a
sistém lan « reyisi » pou yon gwoup pandan li lakoz echék yon 1ot gwoup ki se
majorite popilasyon an (Dejean 2006, Tontongi 2007, Saint-Fort 2014, Charles
2015, DeGraff 2005, 2015a,b,¢, 2016a,b, 2017a,b, eks.).

Sou anndan : Barye lang lan vin fémen elit la kom ki dire elit la pa fouti
laji pou | pran moun ki soti nan klas an ba yo. Lang lan tounen yon barye ki
vin patisipe nan kreyasyon yon sistem apated. Apated sa a malouk, wi, le n
konsidere estatistik ki di se selman apepre 3 % moun ki pale franse alez, ki pale
franse lakay yo (Saint-Germain 1997).

Lot dimansyon pwoblém sa a se le apated lokal la vin ede koz peyi etranje
(tankou Lafrans) ki toujou ap chache enpoze lang franse a nan ansyen kolo-
ni li yo (« Frankofoni ») pou | kore entere politik e ekonomik li yo. Se kon sa
tou Etazini sevi ak lang angle a pou 1 defann entere pa li tou, tou patou nan
lemonn (DeGraff 2015a,b,¢).

Ki orijin sistem apatéd sa a? Kijan nou pral konbat apatéd sa a ki vin ma-
konnen ak yon dominasyon jeyo politik k ap sévi ak lang ansanm ak edikasyon
kom zam pou dominasyon neyo kolonyal ?

Anvan n reponn kesyon sa yo, an n gade ki enpak apated sa a genyen sou
devlopman peyi a. Ann gade done ki soti an 2018 nan World Economic Forum
ki kalkile plizyé endikaté pou klase 137 peyi+. Ki sa nou we? Ayiti klase kom
129°™ peyi pou anseyman siperye ; 134°™ pou teknoloji ; 137°™ pou inovasyon —
ki vle di : nou déye nét nan inovasyon. Kouman yon peyi ka devlope si li pa ka
inove? E nou nan 128*™ pozisyon pou konpetisyon global.

Jounen jodi a, se depi an patan lekol yo ap gaspiye kapasite pifo ti moun
nan peyia. Pa gen okenn jan Ayiti ap janm ka devlope si nou pa sévi avek
kapasite tout ti moun yo.

Pou n kreye yon sistem ki tet an wo, gen 2 engredyan ki enpotan. Gen lot
fakte ki enpotan tou — fakté ki nan domenn politolog, ekonomis, e latriye.
Men, kom lengwis, nou ka konsantre sou 2 fakte ki enpotan nan dosye nou
dwe metrize : lang ti moun yo ansanm ak idantite a yo. Se tou le 2 fakté sa yo
ansanm ke sistem lekol la (ansanm ak 1ot enstitisyon nan peyi a) dwe valorize.
Si ti moun yo pa santi yo aléz nan lekol la, si yo pa santi ke lekol la la pou yo,
yo p ap fouti reyisi.

Orijin lekol tét an ba nan peyi tét an ba
Pou n konprann orijin sistém tét an ba sa a, fok nou ale nan orijin peyi a, ori-

jin kolonyal peyi a, konteks jeyo politik peyi a, orijin ak fonksyonnman divizyon
klas sosyal yo ki separe moun an wo kont moun an ba.

4. www.weforum.org/reports/the-global-competitveness-report-2018.

3.1 Ansyen kolon k ap defann esklavaj pandan y ap pwone « libéte, egalite,
fraténite »

Lé n ap analize sistem lekol tét an ba ann Ayiti, fok nou sonje Ayiti se pa yon
esepsyon : Ayiti se youn pami yon paket viktim yon sistém enperyalis neyo ko-
lonyal ki global — yon sistém kote pifod entelektyel (ata lengwis yo !) prefere
bay lang kolon yo (tankou franse ak angle) pi plis vale pase lang kolonize yo
(tankou kreyol).

Nan travay mwen kom lengwis, m analize plizye sitiyasyon sou laté beni
kote lang sevi kom zam pou dominasyon ak esklizyon. Nou ka tou sévi ak
analiz sa yo pou n kalkile kijan poun sevi ak lang kom zouti pou n jwenn
liberasyon ak egalite, pou n mete lekol yo tét an wo.

Fok kalkil sa a mande ki kote sistem lekol tet an ba saa soti? Sa se yon
kesyon ki global. Kom tan an kout, m ap oblije pran wout dekoupe nan listwa
pou m ban nou yon repons ki pa two long. Repons lan soti nan yon sistem
esklavaj, yon sistem kolonyal ki t ap fé dappiyanp sou zanseét nou yo ki te soti
ann Afrik, fé yo tounen pwopryete prive kolon blan ewopeyen. Se kon sa kolon
yo te mennen zansét afriken yo nan zon Karayib la, fé yo travay sou plantasyon
sik, koton, endigo, e latriye, epi se tout pwodui sa yo ki te fé Ayiti tounen « La
perle des Antilles » ki t ap pwodui richés pou Lafrans. Men, « perle » sa a se te
yon anfé pou zanséet nou yo !

Kounye a fok nou sonje se te menm peyi Ewop sa yo kote te gen gwo en-
telektyel ki tap pale de «siécle des lumieres ». Se pandan «siecle des lu-
mieres » sa a (egal : 18°™ syek) kolon blan yo t ap pran dé milyon moun, trete yo
kom si yo te bet, kom si yo te meb. Sa te vin poze yon kesyon fondamantal :
Kijan fe yon sosyete entelektyel nan «le siécle des lumieres » ki chaje ak fi-
lozof ki entélijan e ki di yo pwogresis, filozof k ap pwone « valé inivesel » tan-
kou « libete, egalite, fraténite » e ki di ke nou tout se moun, ki jan fé se menm
filozof sa yo ki te ka aksepte pou zansét Afriken nou yo ta sevi kom beét sou
plantasyon kolon blan nan zon Karayib la?

Se la prejije anti kreyol yo soti, wi — nan kalkil ke Ewopeyen yo te oblije fé
pou yo rekonsilye « valé iniveésel » a yo ak sistém esklavaj ke yo te mete sou pye
pou yo kreye « Perle des Antilles » sa a ki te depann de esklavaj Afriken yo. Se
nan « Perle des Antilles » sa a ke Afriken yo, ansanm ak kolon franse yo, te vin
pale lang kreyol ki te sanble ak lang Ewopeyen yo pandan lang kreyol sa yo te
kenbe séten eleman nan eritaj lengwistik Lafrik Ginen tou.

Se konfli sa a (ant valé inivesel « siécle des lumiéres » Ewopeyen yo ak yon
sistem esklavaj ki t ap demounifye Afriken yo) ki te vin akouche anpil preji-
je konsénan orijin lang kreyol yo. Se nan analiz Ewopeyen yo (sila yo ki t ap
chache rezoud konfli entelektyél sa a) poun eseye konprann pou ki sa nou
menm ann Ayiti kounye a, ata gran tét nou yo k ap travay nan gran inivesite,
nou pa ko bay kreyol la valé ke li merite a menm si n ap fé gwo jefo pou sa.
Men 2 egzanp gwo jefd nan dosye sa a : Dwayen Govain (FLA), ki d0ganize yon
gran woumble pou onore Yves Dejean ak Pierre Vernet, entwodui woumble a
an kreyol e an franse. Nan Brooklyn College, se an kreyol tout reklam ak tout
entévansyon yo fet ! Sa se gwo pa ann avan, wi. Sa ta dwe trase model pou tout
kalte aktivte k ap fet ann Ayiti oswa pou Ayiti.

Wi, n ap fé jefd, men, pou ki sa jis kounye a, toujou gen yon pakéet pawol ki
tonbe nan kategori teyori « eksepte » kom ki dire tout lang se lang, eksepte lang
kreyol yo. Lide sa a soti nan menm sistem ki te konn di ke tout moun se moun,
eksepte Afriken yo, oswa tout peyi gen istwa, eksepte peyi Afrik yo... Se filozof
Hegel ki te di pawol malouk sa a sou peyi Afriken yo pou | retire Afriken yo
nan kategori popilasyon ki gen yon pase istorik menm jan ak popilasyon peyi
Ewop yo (Hegel 1836).

Donk, nou ka mande : Nou menm ki la a, konbyen nan nou ki janm tande
pawol ki di kreyol pa lang? Leve dwét nou... Mwen we se pifd nan nou ki
konn tande pawol sa a. Adye !

Se tou lé jou gen moun (ata gran entelektyel ann Ayiti !) k ap plede di kreyol
pa lang oswa kreyol se yon lang ki soti nan « petit négre », ki toujou « ann
anfans », ki se yon « enfimite » (sa se pawol istoryen e ansyen prezidan Leslie
Frangois Manigat — n ap jwenn referans sou sa ansanm ak konteks remak
Manigat sa yo nan yon atik sou «lekol tét an wo » : DeGraff & Stump 2018).
Ata yon gran etnolog ayisyen tankou Jean Price-Mars, ke anpil moun konsidere
kom youn nan fondaté mouvman endijenis epi negritid (Joseph, Saint-Paul &
Mézilas 2018), te panse kreyol se yon lang ki pa fouti kanmarad lang « gran
sivilizasyon » tankou lang franse a (Price-Mars 1919, 1928, 1939, 1966). Eske,
nou menm lengwis ak 10t plim e ank ayisyen, éske n sévi ak kreyol la kom si
se yon lang tout bon, kom si se lang menm jan ak franse, angle, e latriye ? Eske
nou menm lengwis k ap fé rechech sou lang kreyol la, éske n respekte lang
kreyol la menm jan nou respekte franse oubyen angle oubyen alman oubyen
chinwa ? Kesyon sa yo fondamantal, wi.

Nan analiz mwen, rezon ki fe, jounen jodi a, nou pa ko rive respekte kreyol
menm jan nou respekte 10t lang tankou franse se paske l¢, nan 17 ak 18*™
syek, lengwis yo te premye ap analize lang kreyol yo, yo te we tet yo kom
bon kretyen ki eklere. E poutan yo tap kore yon sistem kolonyal ki tap fe
moun tounen esklav. Donk, kouman yo pral esplike tét yo ke yo se kretyen, yo
eklere epi yo dako ak yon sistém k ap pran dé milyon Afriken epi sevi ak yo
kom si yo se bét sovaj? Solisyon « syantifik » ke yo te vin jwenn sou kontra-
diksyon sa a se sevi ak lasyans pou yo kore pawol ki di « Afriken sa yo pa fin
moun tout bon, non !... Yo ka sanble ak moun. Men, yo pa moun menm jan ave
nou, non... Kijan nou ka pwouve sa? Enben, nou pral pwouve sa ak analiz
ke n pral fé sou relijyon yo, kilti yo, lang yo, e latriye. Nou pral sevi ak zouti
lasyans pou n montre ke lang Afriken yo pa lang tout bon. Ki vle di: Yo pa
moun tout bon ! »

Epok sa a, te gen filozof tankou Willem von Humbolt (1836) ki te di kon sa yo
ka sevi ak lang yon moun pale pou yo mezire mounite moun lan ansanm ak
jévrin nasyon li. Ki di donk : Lang yon moun pale tou bay mezi mounite . Si
lang li pa djanm, li pa moun tout bon... Se kon sa lengwis ewopeyen yo te vin
sétoblije analize lang kreyol kom lang ki apa, lang ki pa lang menm jan ak lot
lang. Se kon sa yo vin kreye « teyori eksepte » pou lang kreyol yo kom « lang
eksepte ». E si w byen gade kote yo pale lang ke lengwis yo rele « lang kreyol »,
se nan Zon Sid la yo ye, tou pre liy ekwaté a — egal : nan zon ansyen koloni
ewopeyen yo. Sa tou, se pa yon aksidan, non...

3.2 Nouvo kolon — anndan kou deyo — k ap defann pouvwa lelit ak
enteré jeyo politik

Kounye a, an n gade kouman istwa prejije ak tout pawol anti kreyol sa yo
vin make mantalite pwop entelektyel pa nou yo. Nou pral remonte nan 19°™
ak 20°™ syek kote nou pral kontre ak yon ti echantiyon entelektyel tankou
Anténor Firmin, Jean Price-Mars, Hénock Trouillot, Leslie Frangois Manigat
pou n tande sa yo di sou lang kreyol la.

Gen lekte ki petét ava panse m ap « kondane » entelektyeél sa yo malman,
san m pa konsidere konteks istorik la. Lekte sa yo ka panse sa ta enposib, dapre
sikonstans lavi entelektyél sa yo, pou yo ta konsidere kreyol la kom lang. Re-
zonnman sa a ta vle di kon sa, nan epok entelektyel sa yo t ap viv la, pa ta
gen okenn moun ki te ka konsidere kreyol la kom lang. Premyeman, se pa
« kondane » m ap kondane : sa se yon analiz kote m ap montre orijin prejije
kont lang kreyol la epi fos prejije sa yo, ata pami gran tét nou yo. Epi tou, fok
mwen raple nou se depi nan fen 18" syek ak komansman 19°™ syek te gen lide
tankou Dessalines ki te deja mande pou n sévi ak « lang a nou » (egal : kreyol)
nan plas lang « zot » (Descourtilz 1809, tom 3, paj 281 ; Jenson 2007, 334). Se
kon sa tou Général Etienne Elie Gérin te mande pou se « gramé kreyol » ki
pou ranplase « grame franse » nan lekol (Saint-Rémy 1864, tom 5, paj 2). Donk,
li te byen posib pou entelektyel sa yo ta defann egalite lang kreyol la devan
lang franse menm jan li te posib pou yo te defann egalite moun nwa devan
moun blan. Men, genle se memm prejije rasis kolonyal yo ki te anpeche yo
konsidere lang kreyol kom yon lang tout bon vre. Se kon sa yo menm tou te
vin tonbe viktim menm prejije rasis sa yo ke yo t ap kritike nan travay yo kom
entelektyel. Kounye a, an n gade kek egzanp viktim sa yo :

Ki sa Anténor Firmin te di?

Firmin te pibye yon liv an 1885 — De I’égalité des races humaines — pou 1 gou-
men kont prejije rasis. Se yon liv li te ekri pou | reponn yon blan franse ki te
rasis anpil e ki te di moun nwa se ras ki enferye (Gobineau 1853). Firmin te ekri
liv li a pou I di tout ras egal ego, nou tout egal ego ! Men, se menm Anténor
Firmin sa a ki te deklare se nan lang franse a pou Ayisyen rive « egal ego » ak
blan yo, se pa nan kreyol la. Li te di se lang franse a ki ban nou mwayen pou
lespri nou evolye (Firmin 1910 : 93).

Ki sa Jean Price-Mars te di?

Nan liv Vocation de I'élite, 1i te di kon sa lang kreyol la se : « un patois indi-
gene [...] un ramassis étrange de termes frangais corrompus, mélés a quelques
mots anglais, espagnols, caraibes et africains » (paj 71).

Epi nan dat 26 avril 1956, apre gouvénman ayisyen te nonmen 1 Minis Zafée
Etranje, li te pwononse yon diskou (Price-Mars 1966) kote li te bay Ayiti wol
poul defann lang franse nan zon Amerik la. Nan diskou 1956 sa a, li te flate
lang ak kilti Lafrans kom ki diré eritaj franse peyi d Ayiti enpotan anpil pou
repitasyon nou kom moun ki sivilize tout bon e ki ka mete Ayiti sou wout
devlopman.

Eske diskou Price-Mars sa a se yon « flatri estratejik » sou yon echikye jeyo
politik kote Price-Mars t ap chache defann entereé Lafrans kont Etazini oswa li

t ap sévi ak lang franse ki pale pami yon ti elit ann Ayiti pou I chache avantaj
pou peyi as?

Ki sa Hénock Trouillot te di?

Nan liv Les limites du créole dans notre enseignement (Trouillot 1980), istoryen
an te di kreyol se yon lang ki fémen sou li menm, chapant li etwat, chapant li
limite, otograf li pa fikse, sentaks li pa fikse. E poutan, lé H. Trouillot te pibliye
liv sa a an 1980, Leta Ayisyen te fek pibliye yon grafi ofisyel tou nef pou lang
kreyol la. Epi tou, fok nou sonje Michel Rolph Trouillot, an 1977, te gentan
pibliye yon bel liv an kreyol sou istwa d Ayiti (Ti Dife Boule Sou Istwa Ayiti), twa
lane anvan H. Trouillot te pibliye liv li a sou (swa dizan) « limit » kreyol la nan
edikasyon ann Ayiti !

Ki sa Leslie Francois Manigat te di?

L. F. Manigat te ekri téz memwa | an 1953 epi | pibliye | an 2006 ak yon nou-
vo prefas nan Fventail d’histoire vivante d’Haiti (1789-2006). Nan memwa sa a, li
te di lang kreyol la soti nan « petit negre ». Ipotéz « petit negre » sa a se youn
nan pawol ki pi rasis ki janm pale sou lang kreyol la paske « petit négre » se
yon mod pale ki rizib nét e ki limite nan sa li ka esprime. Pou lekte sa yo ki
ka anvi di se « konteks istorik » ki lakoz prejije sa yo, fok nou sonje se depi
an 1906 diksyoné Larousse bay definisyon sa a pou « petit négre » : « Langue
francaise réduite a des formes élémentaires que les littérateurs font parler aux
neégres des colonies frangaises, mais qui en réalité n’existe pas » (Augé 1906,
P 399). Sa vle di : « konteks istorik » L. F. Manigat te deja ofri referans syantifik
pou sila yo ki te vle demanti seten prejije ki t ap denigre lang kreyol la.

Kom, selon L. F. Manigat, orijin lang kreyol la se nan « petit négre », sa
p ap etone nou si se nan lang franse a L. F. Manigat t ap chache «fyete » 1,
« diyite » | ak « idantite » 1 kom Ayisyen ! An 1999, nan yon entévyou ke 1 bay
nan emisyon « Profil » nan Télémax, L. F. Manigat te deklare se frankofoni ki
pou bay Ayiti « fyéte » ak « diyite » nan relasyon nou ak lot peyi. Pawol sa a
sanble ak pawol Jean Price-Mars nan diskou kotel t ap pwone Ayiti kom
« France noire® ».

Epi, nan yon diskou L. F Manigat te bay nan yon woumble ke UEH te oga-
nize an jen 2010 (« Forum sur la reconstruction nationale »), istoryen an te di
kreyol se pa sélman yon lang ki limite, se yon enfimite. Eske L. F. Manigat, ki
te prezidan d Ayiti soti fevriye rive jen 1988, pa t konnen kreyol la se youn nan
2 lang ofisyel peyi a e se sél lang ki « simante tout Ayisyen ansanm » (Atik 5
Konstitisyon 1987)? Anpil pwofesé nan UEH ki te la nan konferans lan te bat
bravo pou L. F. Manigat.Vis-Rekté Fritz Deshommes nan UEH te bay diskou
L. F. Manigat sa a ochan kom yon « magistrale lecon d’histoire et de patrio-
tisme » (Dorlus 2010 : 10). Men, gen 1ot pwofese ki te pwoteste — tankou Suze

5. M ap remésye Fabian Charles ak Menés Dejoie paske yo te pataje referans sa yo sou
paj Facebook yo — konsenan atitid mi wo mi ba Jean Price-Mars pa rapo ak lang kreyol la.
Epi m ap remeésye Serge Madhere, Marc-Kensen Curvinglines, Tidiri Mede (Jerry Gilles) ak
Gary Daniel pou brase lide sou Facebook konsenan sa Curvinglines rele « flatri estratejik »
Price-Mars nan diskou 26 avril 1956 li a.

6. https://youtu.be/pVRIKK]Sobc.

Mathieu ak Lemet Zefi ki te vin kritike pawol sa yo nan repons ekri nan liv e
nan jounal (Mathieu 2010, Zefi 2010). Mwen ak kolég mwen (Glenda Stump
nan MIT) pote pi plis referans ak dokimantasyon sou koze sa a nan atik ki
disponib sou sit wéb mwen (DeGraff & Stump 2018).

3.3 Lengwistik kom zouti enperyalis pou kore apatéd sou baz lang

Kounye a, an n gade ki jan lengwis yo, yo menm tou, kontribye nan trans-
misyon prejije anti kreyol sa yo. Nou ka di lengwis sa yo tou se «lengwis
aplike » : Y ap aplike lasyans pou yo jistifye yerachi pouvwa pami dives
gwoup moun. Se kon sa nou ka analize pawol lengwis tankou Saint-Quentin,
Bickerton, Valdman, e latriye. (Mwen ak kolég Enoch Aboh fe analiz detaye
sou sa, ann angle e an kreyol, nan atik sa yo : DeGraff 2005, 2013, 2020 ; Aboh
& DeGraff 2017.)

Ki sa Saint-Quentin te di? Nan 19°™ syék, misye te di kon sa chapant lang
kreyol yo se pou moun ki pa gen lespri, se pou moun ki sot. Se kon sa tou
diksyone nan 19°™ syek te dekri lang kreyol yo kom si yo se « adaptasyon
lang ewopeyen lé se ras moun ki enferye k ap eseye pale lang sa yo... ». Se
kom ki dire lang ewopeyen yo ta two avanse pou Afriken, epi se kon sa lang
ewopeyen sa yo ta vin pédi jévrin yo le yo vin pale pami moun nwa ki, selon
Saint-Quentin, pa gen menm nivo lespri ak kolon blan yo.

Derek Bickerton se youn nan kreyolis ki pi popilé nan istwa rechéch sou
lang kreyol yo. Anpil moun k ap fé rechéch sou lang kreyol toujou site tra-
vay Bickerton. Ki sa misye te di sou lang kreyol yo? Li di lang kreyol yo se
tankou « fosil lengwistik » (ki vle di : se lang ki pote mak fabrik yon pase ki
remonte nan epok pre istorik). Kom ki diré lang kreyol se tankou laboratwa
pou n konprann ki jan lang te pale lé zanset nou te fek parét kom moun, kom
«Omo Sapyens » depi byen lontan. Sa vle di lang kreyol yo se lang ki primitif
net. Donk, se kom si, 1& n ap pale kreyol, nou menm Ayisyen nou tou bay eg-
zanp mak fabrik fosil Omo Sapyens. E poutan, lé n sonje lang kreyol yo paret
nan peryod modeén, fok nou reyalize sévo moun sa yo ki te kreye lang kreyol
yo pa ta fouti sanble ak sévo premye Omo Sapyens nan peryod pre istorik.

Pou Bickerton, se prezans lang pidjin nan istwa lang kreyol ki fé lang kreyol
yo vin sanble premye lang ki te pale pami Omo Sapyens — paske lang premye
Omo Sapyens sa yo pa te gen zanset ki te lang. Enben, Bickerton te panse kon
sa tou lang kreyol yo pa te gen zansét, se lang ki « san manman » — paske,
nan analiz li, lang pidjin yo, ki te sanse bay lang kreyol yo nesans, se pa lang
tout bon. Enben, ipoteéz pidjin sa a se sous yon 16t eré nan analiz Bickerton
lan — paske pa gen done ki ka montre se nan lang pidjin yo ke lang kreyol
yo soti. Egzanp : Nou jwenn plizyé aspe nan chapant lang kreyol Ayiti a ki
demontre aklé se yon lang ki pa soti nan okenn pidjin. Se yon lang ki soti nan
kontak ant lang franse ak lang afriken san pa gen okenn pidjin ki te janm vin
egziste nan fomasyon lang kreyol Ayiti a. Nan analiz sa a, lang kreyol Ayiti a
soti nan franse lé franse t ap fwote ak lang afriken menm jan lang franse a soti
nan laten lé laten t ap fwote ak lang golwa ak lang jémanik (Aboh & DeGraff
2017 ; DeGraff 2005 ; Mufwene 2005, 2020).

Bon, an n gade pawol Albert Valdman kounye a. Sa se yon moun ki fe anpil
travay enpotan sou lang kreyol Ayiti a. Li pwodui grameé ak diksyone sou lang
kreyol la. Li jwenn anpil prestij ak anpil finansman pou rechech li sou lang
kreyol. E poutan, ki sa 1 te konn di sou lang kreyol yo? Li te di lang kreyol yo
se lang ki rachitik, se lang ak chapant ki wowot. Li te di se chapant lang kreyol
yo ki fé y ap gen pwoblém pou yo sévi nan anséyman ak administrasyon. Nan
analiz Valdman (1987 : 107), si n eseye sevi ak yon lang tankou lang kreyol
Ayiti a nan lekol, sin eseye fé sa m ap fé kounye a (egal : pale kreyol nan kad
rechéch syantifik nan nivo inivesite), enben, kreyol la pral mouri an ba gran
lang tankou franse paske, kom kreyol la manke jevrin, 1 ap oblije prete ma-
teryel nan lang franse jouk lang kreyol la rive fonn nan lang franse. Se sa yo
rele « dekreyolizasyon », ki vle di lang kreyolla pral pédi «karakteristik
kreyol » li yo. Koze « dekreyolizasyon » sa a se yon ipotez ki pa gen sans le n
sonje se tout lang ki evolye e ki chanje nan fwote ak 16t lang san yo pa oblije
pedi jévrin yo pou sa.

Erezman se pa tout lengwis ki antre nan chema sa a pou yo aplike lasyans
pou yo kraze lang kreyol yo. Erezman gen lengwis tankou Salikoko Mufwene
ki, depi byen lontan, ap esplike pou ki sa nou pa dwe defini lang kreyol yo sou
plan lengwistik (Mufwene 2005, 2020). Nan analiz Mufwene, se sou plan isto-
rik pou n defini lang kreyol yo kom lang ki soti nan yon konteks istorik ke n ka
idantifye san pwobléem. Mwen dako ak apwoch sa a.

Malerezman, genle pifo lengwis prefere definisyon ki parét kom si yo ta
baze sou chapant lang kreyol yo, kom si lang kreyol yo se ta dé lang «san
manman », dé lang ki apa net. Men, 1é nou pran definisyon sa yo, nou we gen
lang tankou angle ki ta ka paret pi « kreyol » pase lang kreyol Ayiti a. Mwen
bay pi plis detay sou analiz sa a nan atik ke m pibliye e ke n ap jwenn gratis ti
cheri sou paj enténet mwen nan MIT : http://mit.edu/degraff . Youn nan atik sa yo
ki ka ban nou yon bon rezime sou apwoch la se yon travay ke m fe ak yon zanmi
lengwis ki se moun peyi Benen (Aboh & DeGraff 2017).

Wi, lang kreyol la se lang menm jan ak tout lang. Se yon lang ki nomal e
ki djanm menm jan ak tout lang. Se depi ane 1977 ke Gus Meijer ak Pieter
Muysken (1977) te byen esplike ke pifo lide sou lang kreyol yo se rezilta pre-
jije rasis ki te nan nannan sistém esklavajis la. Travay Lambert-Félix Prudent
(1980), travay Hubert Devonish (1986), travay Salikoko Mufwene (2005, 2020),
travay pa m tou, ansanm ak travay plizye 1ot lengwis demontre ki jan pifo
prejije sa yo sou lang kreyol yo se konsekans fonksyonnman sistém pouvwa
kote pwodiksyon epi transmisyon konesans te sevi pou kore pouvwa sa yo ki
te depann de sistem kolonyal ak sistem esklavaj pou pwodiksyon richés pou
gran don nan peyi Ewop yo.

Sin rive retire lasi prejije sa yo nan je nou pou n byen analize istorik lang
kreyol yo, nou ka we ki jan fomasyon lang kreyol yo sanble ak fomasyon lang
woman yo lé yo te soti nan laten. Salikoko Mufwene pibliye yon bél kat nan
yon liv ke 1 pibliye an 2005 ki rele Créoles, écologie sociale, évolution linguistique.
Kat sa a montre aklé ke n ka konpare evolisyon lang woman yo ak evolisyon
lang kreyol ki soti nan kontak ant lang franse ak lang afriken nan Oseyan En-
dyen e nan zon Karayib la. Se kon sa istorik lang kreyol sa yo ki gen vokabile ki

soti nan franse (tankou kreyol Ayiti a) vin sanble ak istorik lang woman le yo
te soti nan laten nan peryod le pép domine yo (tankou Golwa yo) t ap aprann
laten an ba bot kolon women yo nan tout zon Ewop la. Aprenan sa yo te chan-
je lang laten an, yo te « vénakilarize » laten an, fé | tounen yon « laten vilge »
ki te vin akouche franse, panyol, potigé, woumen, e latriye. Se menm fenomen
migrasyon ak kontak lengwistik ki vin pran franse, voye 1 nan Oseyan Endyen,
voye 1 nan zon Karayib la epi franse sa a ki te pale nan bouch kolon yo, e ki vin
pale pami Afriken yo tou, vin akouche lang kreyol Moris, Sechél, Reyinyon,
Ayiti, Matinik, Gwadloup, Giyan, e latriye.

3.4 Lang ak lekol se zam pou dominasyon, wi — se Frankofoni ki vin
ranplase lame kolonyal Lafrans

Analiz syantifik demontre pou ki sa, ni sou plan lengwistik, ni sou plan
istorik, nou pa ka separe lang kreyol yo de lang ki pa kreyol. Tout lide sa yo
ke n jwenn nan lengwistik epi pami entelektyel sa yo ki di kreyol pa lang tout
bon, se manti ki soti nan yon sistém dominasyon kolonyal ki vin chita sou do-
minasyon entelektyel ansanm ak 1ot kalte dominasyon nan dives sekte sosyete
kolonyal e neyo kolonyal yo.

Nou we kalte dominasyon entelektyél sa a depi nan konket kontinan Amerik
la avek vwayaj Kristof Kolon an 1492. Lé sa a, te gen yon lengwis panyol ki te
rele Nebrija ki te ekri yon premye liv grame sou lang panyol la (Nebrija 1492).
Nan epok lé peyi Espay, an ba réy ren Isabella, te komanse pran poz enperya-
lis 1i, Nebrija te ofri Ren Isabella grame panyol sa a ke Nebrija te ekri. Rén lan
te mande sa poul fé ak yon grame panyol alos ke li deja konn pale panyol.
Nebrija te esplike Ren Isabella se lang panyol la ansanm ak liv grameé panyol la
ki pral sévi kom zouti nan kolonizasyon Amerendyen yo (Aztek, Maya, Enka,
e latriye). Nan estrateji sa a, se grame panyol sa a ki pou te konvenk Ameren-
dyen yo ke lang a yo pa lang tout bon e yo pa fouti moun tout bon toutotan yo
pa konn pale panyol. Sa montre se depi lontan Ewopeyen yo te konnen ki jan
pou yo sévi ak lang kom zam pou kolonizasyon 1ot pép. (N ap jwenn pi plis de-
tay sou sa nan 3 atik ke m te ekri le Prezidan Hollande t ap rapousuiv estrateji
kolonyal sa a ann Ayiti : DeGraff 2015a,b,c).

Nou weé menm pratik sa a pami Angle yo tou. Egzanp : Le yo te kolonize
Endyen yo. An 1835, Macaulay ekri yon ti liv pou 1 dekri kouman Angle yo ki
te yon ti pwenyen, kouman yo pral domine Endyen yo ki te dé milyon. Ou gen
dé milyon Endyen ke w vle kontwole. Men, pa gen deé milyon Angle ki pou
kontwole vale kantite Endyen sa yo. Ki sa ou pral fé? Enben, ou pral sevi ak
lang angle a pou tabli dominasyon entelektyel Anglete sou peyi Enn. Ou pral
konvenk Endyen yo ke lang yo pale a pa vo anyen devan lang angle. E poutan,
lang Endyen yo soti nan lang Sanskrit ki se zanseét tout lang endo ewopeyen
yo (se pou sa yo rele lang ewopeyen sa yo « endo ewopeyen »). An tou ka, Ma-
caulay te gen je sech ase pou l te ekri yon dokiman pou 1 di ke tout liv ki ekri
an sanskrit pa gen okenn vale devan ti liv ann angle nan jaden d anfan ann
Anglete. Objektif li se te poul konvenk Endyen yo ke lang sanskrit la pa vo
anyen, epi si yo vle aprann lekol, si yo vle moun tout bon, fok yo aprann ann
angle. Epi se kon sa Macaulay te planifye pou 1 kreye yon ti gwoup entelektyel

endyen k ap gen po ki mawon, men, lespri yo ap blan, epi se ti gwoup « peau
marron, masques blancs » sa a ki pral ede Anglé yo domine Endyen yo. Donk,
taktik ejemoni sa a klé, pa vre?

Dominasyon sa yo kontinye menm lé koloni yo vin pran endepandans —
tankou Ayiti an 1804. Wi, nou ka konpare estrateji Macaulay a ak fonksyonn-
man Frankofoni nan lemonn jounen jodi a. Se depi an 1974 Valery Giscard
d’Estaing te esplike fason Frankofoni sa a se yon estrateji pou Lafrans sevi avek
lang franse a pou kore pouvwa ekonomik ak pouvwa politik Lafrans. Se pou
sa nou dwe antre nan dimansyon politik la tou pou n analize enpak sa genyen
sou souvrénte ak devlopman peyi a. Analiz sa a pral enpotan anpil, wi, sitou
pou nou menm ki fyé de 1791, Bwa Kayiman, Toussaint Louverture, Vetye,
Capois La Mort, Dessalines, 1804, e latriye.

An n koute echanj sa a ant Prezidan Lafrans Francois Hollande ak Prezidan
Ayiti Michel Martelly nan Elysée nan dat 31 oktdb 2014. Prezidan Hollande di
konsa:

Nous avons évoqué les sujets de développement en Haiti, les sujets politiques aussi. Su-
jets de développement parce qu’il y a des coopérations importantes. Président Martelly
va rencontrer des entreprises frangaises. Il y a a la fois des projets actuellement en dé-
veloppement pour I'hdpital, pour le développement des quartiers d’Haiti. Et moi-méme,
j'aurai sans doute a aller en Haiti ou I"année prochaine ou en 2016. Mais, le plus tot
serait le mieux. Enfin, il y a la francophonie. C’est un lien majeur que la langue francaise
nous permet d’avoir avec Haiti. Et nous faisons en sorte qu'il y ait, dans les lycées qui
sont construits aujourd’hui en Haiti, le plus d’enseignement en frangais, par des Frangais
quand c’est possible, ou par des francophones, parce que nous ne voulions pas que ce qui
fait U'identité d’Haiti, la langue frangaise, puisse se perdre.

Epi Prezidan Martelly dako. Li reponn Hollande :

... parler de reconstruire Haiti a a voir aussi avec reconstruire la mentalité haitienne,
I'homme haitien, donc I'éducation. Ce qui est la promesse faite par le président a travers
un partenariat oi, par exemple, des professeurs a la retraite pourraient venir en Haiti et
nous aider a fournir I'éducation adéquate a nos jeunes Haitiens. Ce serait assez intéressant
parce que c’est un passage obligé, former les jeunes.

Eske nou tande, mezanmi? Eske nou tande? Martelly mande Hollande
pou 1l mande pwofese franse ki fin pran retrét yo pou yo ale ann Ayiti pou yo
fome yon nouvo jenerasyon Ayisyen. Ki di donk : Nouvo jenerasyon sa a pral
chache pran bet (ki kalte bet?) nan men ansyen pwofese ki fin pran retret yo an
Frans e ki ka pa menm metrize dénye teknik anseyman ak nouvo zouti tekno-
loji modeén ! Anseyan franse sa yo, ki deja pran retrét e ki ka déye bann lan
nét nan dosye pedagoji modén, se yo menm ki pral kreye « nouveaux hommes
haitiens ».

Egzanp sa a tou montre nou ki jan entere jeyo politik konn vin kwaze avek
entere klas sosyal « moun an wo » yo. Lé n sonje biyografi Prezidan Michel
Martelly, li kle ke, li menm, li p ap soufri si se anseyan franse retrete ki vin
anseye nan lekol leta ann Ayiti. Menm jan ak 16t ti moun nan elit peyi a, pitit
Martelly yo pa frekante lekol leta sa yo. Pitit li yo ap reyisi nan lavi kel ke swa
kalte anséyman yo bay nan lekol leta yo. E kom se Union School anpil nan

ti moun sa yo al lekol pou yo jwenn enstriksyon ann angle, kesyon lang lan
(franse oswa kreyol) pa menm afekte yo.

An n gade yon 10t pawol ki soti nan bouch Prezidan Hollande. Li di se pwofe-
sé franse ki pou vin anseye ann Ayiti. Li di sa enpotan paske Ayiti ap pedi idan-
tite | ki depann de lang franse a. Ki di donk, nan analiz Franc¢ois Hollande lan,
genle sila yo ki pale kreyol selman (egal : 9o % popilasyon nou an pou pi piti, se-
lon Saint-Germain 1997) pa gen okenn « idantite » ! Sa se pawol tet an ba nét, wi.

Echanjsaa ant Prezidan Hollande ak Prezidan Martelly montre nou
akle fonksyonnman ak objektif Frankofoni ann Ayiti. Frankofoni sa a se pa
pou enterée nou menm ann Ayiti. Fok nou klé sou sa: Frankofoni sa a ente-
lektyeél nou yo ap pwone a, se enteré Lafrans 1 ap defann ansanm ak entere
yon ti elit tou zuit. Epi se kon sa tou Prezidan Lafrans Emmanuel Macron te
vin mande Prezidan Ayiti Jovenel Moise fé kanpay pou franse tounen yon
lang ofisyeél nan CARICOM ! (Haiti Libre 2017). Sa se yon pwopozisyon plizye
konpatriyot te kritike (Komite pou tabli Akademi Kreyol Ayisyen 2013, Léger
2013, Pierre 2015) epi m te fé kanpay kont sa sou Facebook tou’. Se kon sa Pre-
zidan Moise te vin chanje pozisyon 1 nan dosye a e li te vin mande pou lang
kreyol la, li menm tou, antre nan CARICOM (Corneille 2018).

Gen yon done istorik ki enpotan nan dosye sa a : gen gran entelektyel nan
istwa peyi Lafrans ki te pran pozisyon ki ta ka pote kontribisyon ki pozitif nan
dosye lang ak edikasyon pou Ayiti. Youn ladan yo se yon filozof anpil nan nou
konnen : René Descartes ki te di yon pawol seleb — « Je pense, donc je suis »
(Descartes 1637). Nou we sa se yon bel pawol an franse ke anpil entelektyel
renmen site. Men, & Descartes te ekri pawol « Je pense, donc je suis » sa a
an franse, li t ap goumen, wi, pou franse palla te ka jwenn respé pami lek-
te li yo. Lé sa a, se te laten ak grek ki te sel kok chante pami gran save tou patou
ann Ewop. Lé sa a, nan 17°™ syek, yo te konn bat ti moun ki t ap pale franse
nan Inivesite Pari. Se laten, wi, pou yo te pale. Men, Descartes, li menm, te di
li te vle pou tout konpatriyot li yo, nan peyi Lafrans, ka konprann filozofi, ka
konprann lasyans. Epok sa a te chaje ak prejije kont fanm. Ki fé yo te panse
medam yo pa t ka gen menm nivo entelijans ak mesye yo. Epi Descartes te di
1 ap ekri an franse paske li te vle pou ata medam yo konprann sa | ap ekri a. Li
te di, si n vle pou ata medam yo konprann lasyans, fok nou fé lasyans an franse.
Ki di donk: Menm sil te fé yon gwo eré nan rezonnmansa a lé1 te panse
medam yo pa gen lespri tankou mesye yo, li te gen rezon le 1 te di se lang natif
natal popilasyon an ki ka ouvri pot konesans pou tout moun alawonnbadé —
pou konesans pa sélman rete pami yon ti elit tou zuit.

Erezman, Papa Dessalines, li menm tou, te konprann enpotans lang natif
natal nou pou souvrénte ak devlopman peyi d Ayiti. Mwen ka menm di ke
Jean-Jacques Dessalines se te premye sosyolengwis, premye sikolog, premye
antwopolog, premye teyorisyen sou etid kritik konsénan ras ak koulé po moun.
Lontan anvan Jean Price Mars, Frantz Fanon, Pierre Bourdieu, Michel Foucault,
e latriye, Dessalines te deja konprann ki jan lang ka sevi kom zam pou kenbe
yon popilasyon an ba dominasyon neyo kolonyal (egal : « ejemoni »). Lé te gen

7. www.facebook.com/michel.degraff/posts/10156127438438872.

yon moun ki te vin pale franse ave |, li te reponn : « Ou gen lang a ou. Pou ki sa
w ap chache lang 1ezot? » (Descourtilz 1809, tom 3, paj 281 ; Jenson 2007 : 334).
Epi | te di sa a klé ke nou menm Ayisyen, nou p ap janm ka lib toutotan nou
pa retire enfliyans ajan Lafrans yo (« la piteuse éloquence des proclamations
de leurs agens ») nan peyi nou e nan lespri nou (Dessalines 1804 nan Jenson
2007 : 334).

Malerezman, Dessalines, li menm, pa te ko gen zouti syantifik ki pou te
pémet li kouche kreyol sou papye kom lang ofisyel. Epi tou, an 1804, le Ayiti
te pran endepandans li, sa te enpotan anpil pou Dessalines te sevi ak franse
epi angle pou 1 fé blan yo konprann pinga yo te eseye vin kontwole Ayiti anko.
Sa se youn nan rezon ki fé premye kominikasyon ofisyel peyi d Ayiti, yo tout
te ekri an franse oswa ann angle (Jenson 2007). Se finalman nan Konstitisyon
1987 la ke n vin aplike sa Dessalines te mande a, konsénan «lang a nou ».
Nou vin fe lang kreyol la tounen yon lang ofisyel ansanm ak franse epi lang
kreyol la se sel lang Konstitisyon an vin rekonét kom lang nasyonal. Wi, Atik
5 Konstitisyon 1987 la di akle ke kreydl la « se sel lang ki simante tout Ayisyen
ansanm ». Ki fé Atik 5lan bay kreyol la priyorite sou franse : menm si kreyol ak
franse se 2 lang « ofisyel », kreyol la se sél lang ke tout nasyon an pale — egal,
se sel lang nasyonal peyi d Ayiti. Epi Atik 40 lan mande pou tout enstitisyon
leta yo pibliye tout dokimantasyon an kreyol e an franse.

Kounye a, pami nou menm ki la, éske nou konn yon grenn enstitisyon
leta, an deyo Akademi Kreyol Ayisyen (AKA), ki pibliye tout dokiman 1 yo
an kreyol? Eske nou konnen yon enstitisyon nan peyia ki aplike sa Atik 5
ak Atik 40 nan Manman Lwa peyi a mande konsénan 2 lang ofisyel peyia?
Eske nou konn yon grenn biwo leta ki pibliye dokiman a yo nan 2 lang ofisyel
peyi a, franse ak kreyol? Malerezman, nan pifo enstitisyon leta (ata UEH, ata
FLA, ata Ministé Edikasyon Nasyonal malgre ako ki siyen ak Akademi Kreyol
Ayisyen, ata « Office de la Protection du Citoyen » k ap vyole dwa sitwayen yo
tout la sent jounen), pifd dokiman ofisyel yo se an franse sélman yo ekri (Dejean
2006, Pierre 2013, DeGraff 2013, 2017a, Dorvil & Belony 2016). Nan UEH, pifo
memwa etidyan yo se an franse sélman yo ekri. Gen jefd k ap fét pou gen plis
dokiman an kreyol. Egzanp : Lemet Zefi nan FLA te ekri memwa lisans li an
kreyol (Zefi 2008). Gen plizye 1ot lengwis nan FLA k ap fé gwo jefd tou pou yo
pibliye an kreyol. Sa merite ankourajman.

Ann atandan, chak jou Bon Dye mete, Leta Ayisyen ap vyole pwop Manman
Lwa ke 1 te vote a epi 1 ap vyole dwa moun nan peyi a. Ata amannman Konsti-
tisyon 1987 la vyole Konstitisyon an ! Wi, nou amande Konstitisyon 1987 la an
2011 epi amannman sa yo egziste an franse selman alos ke Konstitisyon 1987 la
(Atik 5 ak 40) rekonet kreyol la kom lang « ofisyel » e kom lang ki simante
tout Ayisyen ansanm ! Deriv sa yo tou se tonton sentom yon peyi ki tét an ba !
Jan pwoveb la di, « konstitisyon se papye, bayonét se fé ». Bayoneét sa yo gen
konsekans ki grav anpil. Paske vreman vre, depi gen yon enstitisyon leta ki
pibliye dokiman an franse sélman, sa vyole Manman Lwa peyi a. E sa gen
konsekans malouk, ni kont dwa moun, ni kont demokrasi, ni kont devlopman
peyi a. Gen rechech ki fet nan UNESCO, nan Bank Mondyal ki montre akle ke
yon peyi pa fouti devlope si li pa sevi ak lang popilasyon an pale (UNESCO

2016). Ki donk barye lengwistik la se youn nan pwoblem ki bloke peyi a sou
wout liberasyon ak devlopman.

4 Kijan pou n mete lekol yo tét an wo ?

Pou n reponn kesyon sa a, nou pral gade yon bel egzanp ki se Lekol Komi-
noté Maténwa (« LKM ») nan Lagonav epi nou pral gade sa k ap fet nan Inisya-
tiv MIT-Ayiti. Tou lé 2 pwojeé sa yo se kole zepol ant Ayisyen natif natal avek
etranje ki met tét yo ansanm pou yo goumen pou mete peyi a tét an wo pan-
dan youn ap aprann nan menm lot, nan respe ak solidarite. Nan pwojeé sa yo,
nou sévi ak rév Yves Dejean k ap enspire nou nan yon nouvo konba Vétye.

4.1 Rev Yves Dejean epi « twa woch dife... »

Objektif nou se kite sistem tet an ba a déye nét poun rive kreye yon lot
sistem ki baze sou « twa woch dife » :

— lang manman,

— pedagoji enteraktif kote ti moun yo ka bati pwop konesans yo nan fé ak-
tivite pratik, nan fé rechéch, nan brase lide, e latriye (« aprantisaj aktif »),

— teknoloji pou edikasyon ak 16t zouti pou aprantisaj aktif.

Gen rechech ki montre akle ti moun yo aprann pi byen le yo jwenn posibilite
pou yo angaje tét yo a fon nan sa y ap aprann lan. Epi tou, teknoloji ka sevi
pou kreye kalte angajman sa a. Lé m ap pale de teknoloji, se pa oblije laptop,
non ; se pa oblije telefon entelijan, non ; se pa oblije okenn teknoloji nimerik.
Se ka ti woch, se ka elastik, se ka boutey, se ka sek, se ka oslé, se ka nenpot ki
bagay ki ka sevi nan esperimantasyon pou konprann lasyans (Madhere 1992 ;
DeGraff 2016a,b, DeGraff 2017a,b, DeGraff & Stump 2018 ; Jn Jacques 2018 ;
Miller 2016, 2019 ; Belony, DeGraff & Stump 2019). Se ka nenpot ki zouti k ap
fe etidyan yo angaje tet yo nan bati pwop konesans a yo. Men, si teknoloji a
gen mesaj ekri ladan, fok mesaj sa yo aksesib nan lang ke etidyan yo pale pi
byen. E se menm penpenp lan pou tout 1ot materyel ki pou sevi nan sistem
edikasyon an : fok tout materyel sa yo aksesib nan lang sa a ke etidyan yo pale
pibyen. Ki donk, se twa eleman sa yo pou pi piti (aprantisaj aktif, teknoloji ak
lang manman) ki ka ban nou fondasyon pou nou bati lekol tét an wo, pou n ka
rive bati yon peyi tet an wo.

Enspirasyon pwojé « twa woch dife » sa a, sa soti nan kolaborasyon m ak
Pwof Yves Dejean (DeGraff 2016a,b, 2017a,b, 2018a,b). Mwen kontan anpil pas-
ke konferans sa a se nan memwa Yves Dejean ak Pierre Vernet : paske mwen
pa tap ka la jodi a, e mwen pa t ap ka fe travay m ap fé jodi a si Yves Dejean
pa t envite m vin travay ave I nan Biwo Lang Kreyol nan ane 9o yo pou n te fé
fomasyon an kreyol. Le sa a, se te premye fwa m te anseye an kreyol. Se 1é sa a
mwen te vreman komanse konprann enpotans lang kreyol la nan tout nivo
anséyman rive nan nivo inivesite. Se li ki te premye mennen m nan Sant Twa
Ti Flé nan Fo Wayal, bo lanme, nan zon Ti Gwav. Se te pitit adoptif Yves Dejean,
Fritzler Tigoit, ki te bay teren an pou lekol la e ki te fonde lekol la ansanm ak

Fig. 1 — Chema pou relasyon ant « twa woch dife » ak « lekol tét an wo ».

Yves. Lekol Sant Twa Ti Fle se premye fwa nan vi m ke m te we ti moun k ap
aprann an kreyol sou ban lekol e ti moun yo t ap aprann ak ke kontan, san ke
sote, san fos kote, san laperez...

Lé goudougoudou frape peyi a nan dat 12 janvye 2010, mwen t ap pale ak
Papa Yves nan telefon, nou t ap pale sou pwoblém lengwistik ak pwoblem
lekol tét an ba ann Ayiti. Epi le goudougoudou a frape, kominikasyon an vin
koupe. Se apre de twa semén ke m aprann li te vivan e li te byen. Apre gou-
dougoudou, Yves Dejean te vin fé yon pledwaye konseénan refondasyon sis-
tem edikasyon an (Dejean 2010b). Li te mande pou n pa selman pale de rebati
batiman lekol yo — men, fok nou rebati nannan lekol yo. Nan analiz li, poun
rebati nannan sistem edikatif la, fok nou sevi ak lang kreyol la. Pledwaye sa a te
sikile sou enténet, epi n te jwenn de milye siyati pou kore demann Yves Dejean
an. Se dokiman sa a ki te gide nou menm nan MIT nan kreyasyon Inisya-
tiv MIT-Ayiti a. E m te kontan Yves Dejean te vin patisipe nan premye atelye
MIT-Ayiti a (DeGraff 2016a,b, 2017a,b, 2018a,b). Pou li, se te yon réev pou l we
pwofesé inivesite k ap fé fizik, matematik, chimi, biyoloji, tou sa nét an kreyol.
Se te yon bagay ki te estwodine.

Epi tou, m te gen chans brase lide ave 1 sou Chante Alfabé Kreyol sa a (Louis-
Charles, DeGraff & Telfort 2015 ; DeGraff & Louis-Charles 2018) ke mwen ak
Mandaly Claude Louis-Charles ansanm ak Bémol Telfort te kreye a.

4.2 Egzanp Lekol Kominoté Maténwa (« LKM ») nan Lagonav

Pou n ka we ki chanjman ki posib le ti moun yo jwenn chans pou yo aprann
nan lang manman yo, an n gade videyo sa a kote ti moun yo ap aprann mate-
matik pandan y ap jwe ak ti jwet an kreyol sou odinate. Ti videyo a byen kout
epin ap jwenn li sou YouTube : https://youtu.be/CU4NuFcK8Do.



REv YVEs DEJEAN, REV MWEN, REV OU, REV NOU... 195

Fig. 2 — Yves Dejean ak Fritzler Tigoit nan Lekol Sant Twa Ti Fle nan Fo Wayal.

Fig. 3 — Yves Dejean nan 1¢ atelye MIT-Ayiti ki te fét nan mwa d mas 2012.



196 MicHEL DEGRAFF

Fig. 4 — Yves Dejean ap chante alfabel kreyol la, an kreyol, ak Victoria Rosier.

Ti moun yo te telman renmen ti jweét yo, yo te vle jwe 1 ata le wikenn. Ima-
jine 2 ti fi ann Ayiti ki te vle fé matematik an kreyol ata pandan wikenn ! Sa
se yon bel chanjman, wi. Nan menm lekol sa a, Christine W. Low ak Abner
Sauveur, ki se fondateé lekol la, lanse yon bel pwojé ki rele « Liv nan lang man-
man » kote ti moun yo ap ekri pwop tiliv pa yo an kreyol. Ti liv sa yo se sou
lavi tou le jou ti moun yo ansanm ak popilasyon nan zon lan. Egzanp : ti liv yo
montre jan ti moun yo apresye bourik yo. Wi, kaka bourik ka sévi pou fé fimye.
Epi chak semenn, ti moun yo reyini pou yo li liv sa yo pou granmoun yo, pou
paran yo, pou tout kominote a. Nou ka we yon egzanp nan videyo sa a kote
gen yon ti moun k ap li yon istwa ki rele « Ti kochon k ap chante » : https://
youtu.be/KHU-GHeQEQs. Epi se byen vit nou we jan sa vin kreye kokenn chenn
amelyorasyon nan pefomans ti moun yo. Ti moun sa yo nan Lekol Kominotée
Maténwa, yo rive li 3 fwa pi byen pase ti moun nan menm zon lan k ap aprann
an franse. E poutan, entevansyon an byen senp : ede ti moun yo ekri pwop liv
yo nan pwop lang yo (egal : kreyol).

Lé n aplike menm entévansyon sa a nan lot lekol Lagonav yo, nou we sa bay
bon rezilta pou lekol sa yo tou. An patan, nou te we gran diferans nan pefo-
mans ti moun yo nan lekti ant Lekol Kominote Matéenwa (LKM) ak 1ot lekol

nan zon lan. Yon fwa ke 1ot lekol yo adopte metdd pedagoji « Liv nan lang
manman » LKM lan, 1ot ti moun yo (sila yo ki pa nan LKM) ratrape yo byen
vit. Imajine sin te ka aplike menm pwogram sa a tou patou nan tout peyia!
(N ap jwenn pi plis detay, nan atik ki pibliye nan jounal syantifik an kreyol e
ann angle : DeGraff 2016a,b, 2017b, DeGraff & Stump 2018).

4.3 Fondasyon syantifik pwojé « Liv nan lang manman »

Lasyans deja esplike pou ki sa lang kreyol la enpotan pou ti moun yo —
enpotans lang kreyol la ann Ayiti nan menm nivo enpotans pa rapo ak nenpot
ki lot lang matenel (franse, angle, panyol, fenlande, novejyen, japone, taylande,
e latriye) pou ti moun ki pale lang sa yo. Gen yon newosyantis nan Collége
de France ki kolabore ak plizye 1ot syantifik pou yo byen analize ki jan pou
yon ti moun aprann fe lekti (Dehaene, Dehaene-Lambertz, Gentaz, Huron &
Sprenger-Charolles 2011). Nan komansman aprantisaj la, ki sa ti moun lan fe?
Li pran lét yo, epi li konveti let yo an son (sa lengwis rele « fonem »). Men, fok
son sa yo deja byen chita nan tet ti moun lan. Epi, lé ti moun lan fin mete seri
son yo ansanm pou | kreye yon mo nan tet li, li ka jwenn sans mo a. Lé ti moun
lan rive metrize relasyon ki egziste ant let ki kouche nan liv la ak son ki nan
lang ke | pale a, ti moun lan ap ka tabli koneksyon direk dirék ant gwoup let
ki kouche sou paj liv la epi sans mo yo.

An tou ka, fok tou le twa reprezantasyon mo yo (reprezantasyon grafemik,
fonemik ak semantik) chita nan lang natif natal ti moun lan pou I ka vin maton
nan fe lekti. Malerezman, pif6 ti moun k ap aprann li ann Ayiti pa fouti tabli
relasyon sa a paske nou gen yon sitiyasyon kote lét yo reprezante mo ki an
franse alos ke fonem ak semantik nan vokabile ti moun lan se an kreyol ke yo
egziste nan tét ti moun lan. Ki donk, ti moun lan oblije gen difikilte pou I tabli
koneksyon sa a ki nesese poul aprann fé lekti. Sa se youn nan rezon fonda-
mantal ki fé, depi an patan, ti moun yo oblije antre nan mod pa ke : paske yo
ka fe let yo fe bri nan zorey yo, men, tré souvan, two souvan, mo yo pa rive fé
sans nan sével yo — ki vle di : yo pa konprann sa y ap li a.

An n tande Zicky sou sa :

Yves Dejean pa mouri

Ganyen diferans ant li ak li

Pou Dominiken, li se fé let remet sans
Kit yo pouse son, kit yo pa pouse son.
Pou pifo pwofese ayisyen ak elév,

Li se fe let pouse son

Kit li remet sans

Kit li pa remét sans.

Yves Dejean pa mouri.

E poutan, fé lét pouse son san yo pa remét sans, sa se yon 1ot sentom lekol
tet an ba nan peyi tét an ba k ap gaspiye opotinite pou ti moun yo vin maton
nan lekti ak ekriti. Fok nou sonje nou gen yon otograf ki djanm, nou gen yon
alfabe ki djanm. Pami tout otograf sou laté beni, dtograf kreyol la se youn nan
otograf ki pi lojik, ki pi transparan. Egzanp : son /o/ a gen plis pase 40 diferan

otograf an franse alds ke menm son /0/ sa a gen yon sél grenn grafi an kreyol :
<o> ! Epi otograf kreyol la lontan pi lojik pase otograf franse ak otograf angle.
Rezon ki fé grafi kreyol lontan pi lojik (pi « transparan ») pase otograf franse
ak angle se paske, nan grafi kreyol la, nou gen 3 prensip fondal natal ki kore lo-
jik transparans otograf kreyol la : chak let ret nan wol yo, chak son toujou ekri
menm jan, nanpwen lét ki bebe (Dejean 1986, DeGraff & Louis-Charles 2018).

Gen rechech ki montre ki jan yon otograf ki transparan, tankou otograf
kreyol la, bay ti moun yo plis chans pou yo reyisi sou ban lekol. Epi ata Stanis-
las Dehaene, gran lengwis e newolengwis nan Collége de France, di ke li menm,
silta gen chans pou I refe otograf franse a, sil te gen manda pou sa, li t ap bay
lang franse a yon otograf fonemik (Dehaene, Dehaene-Lambertz, Gentaz, Hu-
ron & Sprenger-Charolles 2011) — ki di donk, Dehaene t ap bay franse a yon
otograf ki tet koupe ak otograf ofisyel lang kreyol Ayiti a. Mwen panse nou ka
konsidere analiz sa a kom yon kokenn chenn anddsman pou otograf fonemik
lang kreyol nou an.

Selon esplikasyon Stanislas Dehaene, depi w gen yon sistém otograf kote
chak son lang lan (« foném ») koresponn a yon lét (« graféem »), ti moun yo ap
ka aprann fe lekti pi fasil — lontan pi fasil pase ti moun k ap aprann otograf
franse kote yon grenn son (tankou /o/) ka rive gen 4o ekriti ki diferan. Se
menm prensip transparans sa a (ki tabli yon bél maryaj ant let ak son) ki ban
nou non let alfabeé kreyol la nan Chante Alfabé Kreyol La (Louis-Charles, DeGraff
& Telfort 2015, DeGraff & Louis-Charles 2018) ke n ka tande sou Facebook ak
YouTube :

— https://www.facebook.com/michel.degraff/posts/10153636367853872
— https://youtu.be/TnnLnXAL)Bw

Youn nan avantaj bab e moustach non lét sa yo ki an kreyol se korespon-
dans djanm djanm ki egziste ant non let yo ak son let yo. Le n sevi ak non let
franse yo pou n eple otograf kreyol la, sa kreye yon sistém ki depaman nét pas-
ke non lét franse yo (egzanp : « ¢ », « g », « W », « y ») pa koresponn ditou pyes
ak son let nan alfabe kreyol la. Malerezman, gen kreyolis ayisyen ki panse fok
nou kenbe non lét franse yo poun pa fé «lage » kont Lafrans ! Gen lot ki di
non kreyol let sa yo («a », «an », « ba », « cha », e latriye) two sonnen tankou
mo afriken ! Enben, nou weé nan ki degre lespri entelektyel nou yo toujou ko-
lonize : se frankofili ansanm ak ideyoloji pa yo konsenan sa ki « bél » ak sa ki
«elegan » ki genlé toujou ap gide chwa lengwistik entelektyél sa yo menm le
chwa sa yo pa chita sou okenn baz syantifik. An tou ka, Chante Alfabé Kreyol La
gentan gen anpil Ayisyen k ap aprann li epi sa se yon bon siy pou yon demen
miy0 e pou yon peyi tet an wo.

4.4 « Twa woch dife » nan Inisyativ MIT-Ayiti — rive jouk nan nivo inivésite

Anvan n fini prezantasyon an, fok mwen pataje kek detay sou dezyem faz
pwojé MIT-Ayiti a ki we n monte jouk nan nivo inivésite. Nan esperyans nou
ak ti moun nan Lagonav yo, nou te konstate ti moun yo se tankou eponj. Yo
tou pare pou yo absobe nouvo materyel ak nouvo teknik anséyman. Men, se
pwofeseé yo ki, pafwa, konn yon jan kazweél devan chanjman metod ak nouvo

teknoloji. Epi pami pwofeseé tou patou nan peyi a, gen anpil ladan yo ki pa te
ko ka aksepte lang kreyol la kom zouti anséyman ki djanm. Se kon sa nou te
deside mete pwojé a nan nivo inivesite, pou n ofri fomasyon pou anseyan. Se
pou anseyan yo, yo menm tou, ka gen kapasite sevi ak kreyol, teknoloji epi
pedagoji enteraktif pou yo ede nan mete lekol yo téet an wo.

Men bon nouvel sou pwojeé a : lide yo komanse ap pran pye. Soti nan pre-
mye atelye MIT-Ayiti an mas 2012, nou rive manyen plis pase 250 patisipan.
Nou ofri lojisyel ansanm ak 16t resous ak aktivite an kreyol pou aprantisaj
aktif nan matematik, fizik, chimi ak biyoloji. E nou gen plis pase 50 videyo sou
sit enténet Inisyativ la. Epi tou, Inisyativ la, an 2015, vin akouche yon konbit
anseyan ann Ayiti ki rele tet yo « Konbit MIT-Ayiti ». Nou deja fé 8 atelye, depi
lé n te fe premye atelye an mas 2012. Epi 2 nan atelye sa yo se te sou Kanpis
Henri Christophe nan Limonad, Inivesite Leta d Ayiti (« CHCL-UEH »). Youn
nan pi gran sipoté nou se dirijan CHCL-UEH yo. Se Pwof Jean-Marie Théodat
ki te premye envite MIT-Ayiti nan CHCL-UEH le li te prezidan konsey ad-
ministrasyon CHCL-UEH la. Pwof Audalbert Bien-Aimé te vin onore envi-
tasyon an le | te vin ranplase Jean-Marie Théodat apre Pwof Théodat te bay
demisyon | epi ] te rantre Potoprens. Pwof Bien-Aimé te esplike angouman li
pou Inisyativ la :

Si nou antre nan lojik Inisyativ MIT-Ayiti ki mande pou n ta korije anséyman an,
le nou vin fe li an kreyol, sa ap pémét elév yo pi byen konprann. Sa ap pemet yo
vin pi pratik e m panse ke se yon tré bon inisyativ. E mwen menm, mwen espe-
rimante sa ke Inisyativ MIT-Ayiti mande pou nou fe, pou n fé anséyman an an
kreyol. E mwen vin we ke li pwofitab pou etidyan yo : y aprann pi vit e pi byen.

(Nou ka tande res pawol Prezidan Bien-Aimé yo nan videyo sa yo : videyo
1 minit 33 segonn: www.facebook.com/michel.degraff/posts/10154290104373872 ;
videyo 30 minit : https://youtu.be/OEb27RSRPI8. Epi tou Prezidan Bien-Aimé
ave m te pibliye yon atik nan Nouvelliste : Bien-Aimé & DeGraff 2016.)

Donk, ki sa n aprann nan pwojé a? Anpil bagay. Men, nou p ap gen tan
pou n di tout bagay. Nou fé plizyé entévyou ak patisipan yo. Apre chak atelye,
nou mande yo pou yo ranpli sondaj. Nou reyalize ki jan yo gen kouraj pou yo
eseye fe chanjman ki nesese a. Sa yo we ki pi enpotan se fé chanjman nan atitid
anseyan ak etidyan pa rapo ak 3 resous sa yo : teknoloji, pedagoji enteraktif
ak lang kreyol. N ap jwenn pi plis detay sou sa nan atik sa a ki pibliye nan
Journal of Haitian Studies : « An n bati lekol tét an wo : Lang manman, pedagoji
ak teknoloji kom engredyan fondal natal pou yon chanjman radikal » (DeGraff
& Stump 2018). Epi nou fék pibliye yon liv sou sa tou, konsenan syans fizik
(Belony, DeGraff & Stump 2019). Liv sa a se premye liv nan yon seri 4 gid sou
aprantisaj aktif (nan fizik, chimi, biyoloji ak matematik).

Epi an septanm 2019, mwen ak Pwof Haynes Miller (kolég mwen nan Fakilte
Matematik MIT) nou lanse Platfom MIT-Ayiti ki se yon konbit lajman laj pou
pwodiksyon resous an kreyol nan tout matye nan tout nivo : http://MIT-Ayiti.
NET. Se Jameel World Education Lab nan MIT ki sponsorize Platfom lan.

Fig. 5 — Sa se yon echantiyon platfom sou entenét ak 0t aktivite kreyasyon konesans
ki sevi ak lang kreyol la kom sa dwa.

Ayiti nou vie a

An final, pwofese ki patisipe nan Inisyativ la gen ase jévrin, enéji ak angou-
man pou yo fe fas kare ak defi ki devan yo. Yo konprann enpotans Inisyativ la
nan konba pou n reyalize Ayiti nou vle a. Men, tou, yo reyalize gwosé barye
ki deja monte kont chanjman n ap chache a. Se baryé politik, se prejije kont
kreyol la, epi, sa ki pi difisil la, se rezistans sosyal la ke nou tout we tou patou,
ata nan kolok sa yo (kit Potoprens, kit Nouyok) kote m te entévni nan memwa
Yves Dejean. Toujou gen yon seri refleks, abitid ak tradisyon ki telman antre
fon nan sosyete nou an e ki toujou ap plede bay franse a pi plis vale lontan
pase kreyol la, kom ki diré se franse a sélman ki ka bay « prestij », ki ka fé n
santi n « elegan », ki ka ban nou « fyéte », « diyite » ak « idantite » kom moun
ki « moun » tout bon e k ap patisipe nan « gran sivilizasyon ». Se prejije sa yo
ke n tande nan pawol anpil entelektyel depi 2 syek pou pi piti.

Nan sikonstans sa yo, fok nou kreye yon sistém kote nou ka vin konsyan de
chwa nou yo, e de enpak chwa sa yo sou itilizasyon lang kreyol la kom zouti
ki endispansab pou bon jan anseyman pou pifd moun ann Ayiti. Chak fwa nou
menm kom pwofese, kom lide, kom entelektyel ayisyen n ap chwazi yon lang
pou n pale (oswa eseye pale), fok nou reyalize ke, 1é n chwazi kreyol la, nou fée
mesaj la pase pi byen pami pifd nan konpatrityot nou yo epi se kon sa n ap bay
kreyol la ansanm ak tet nou ak nasyon nou pi plis valé ak pi plis mwayen pou
peyi a rive develope tet an wo.

Men, sosyete a téelman mete presyon kont kreyol la, nan fave franse a, li
konn pa fasil poun chwazi kreyol la, sitou nan sikonstans ki fomel, telman
nou pe konsekans yo (egal : jijman sosyete a sou tét nou) sin pale kreyol. An
menm tan, tou, anpil nan nou pe konsekans yo sizanka nou fé eré pandann ap
eseye pale franse — menm si se yon ti bout franse byen raz n ap eseye pale. Ki
donk, si nou se pwofese k ap chache « prestij », kel ke swa lang nou chwazi a,
sa tounen yon esperyans ki mete n mal aléz. Menm mwen menm, m sonje pre-

mye fwa mwen t ap anseye an kreyol, nan ane 1990 yo nan Biwo Lang Kreyol
la le Papa Yves te envite m lan, lé saa mwen pat alez kom anseyan pou m
pale kreyol. Malgre m se lengwis, mwen te konn poze tét mwen kesyon eske
lang kreyol la ka vreman fe lasyans. Kesyon sa a te konn mete anpil twoub
nan lespri m ak anpil tansyon nan ke m. Retire kalte twoub ak tansyon sa yo,
sa se youn nan defi ki pi enpotan nan jounen jodi a konsénan dekolonizasyon
entelektyel ak devlopman peyi nou...

Gen yon koze ki ban m anpil espwa, se lé m al sou enténet, le m ap gade
jén yo, epi m jwenn yon seri de jen k ap pwodui bon jan materyel, bon jan zou-
ti ak bon jan enfomasyon an kreyol. Epi nou vin dekouvri kreyol la se lang ki
sévi pi plis sou Twitter ann Ayiti (DeGraff 2016b ; Ladouceur 2017).

Se jén sa yo, nouvo jenerasyon sa a ki ka ban nou espwa ke peyi a ka chanje.

Donk, an n vanse ! Meési anpil wi !

REsSUME

Michel DEGRAFF

Rév Yves Dejean, rév mwen, rév ou, rév nou : « ...pou soléy ledikasyon rive
klere an kreyol... »

Le professeur Yves Dejean (« Papa Iv ») a consacré toute sa carriére a travailler pour
'ac-cés a une éducation de qualité en Haiti. En 2006, il a publié un livre analysant les
raisons pour lesquelles nous avons aujourd’hui une « école a ’envers dans un pays a
I'envers ». Mon article se présente en trois parties. Premiérement, que signifie « école
a l'envers » ? Les écoles haitiennes sont ainsi parce qu’elles préférent le francais au
kreyol qui est la seule langue qui unit tous les Haitiens dont une petite fraction
maitrise le frangais. Cette préférence pour le frangais est 'une des raisons pour
lesquelles la plupart des éleves ne peuvent pas bien apprendre : ils apprennent
dans une langue qu’ils ne com-prennent pas. Cette barriere linguistique met le
pays a lenvers dans divers domaines : éducation, droits de I'homme, justice,
politique, développement, etc. Deuxiémement, quelles sont les origines de cette
école a l'envers ? Elle résulte d'un systéme d’apartheid linguistique ancré dans les
régimes (néo)coloniaux donnant naissance a deux groupes : les « gens d’en haut »
opprimant les « gens d’en bas ». Troisiémement, comment redresser cette école a
I'envers ? Pour y parvenir, Lekol Kominote Matenwa et 1'Initiative MIT-Haiti
mobilisent trois piliers fondamentaux : kreyol, apprentissage actif, technolo-gie
éducative. Avec des bases solides en kreyol, les apprenants haitiens ont une meil-
leure chance d’apprendre et de maitriser toutes les matiéres (mathématiques, sciences,
francais, anglais, espagnol, etc.). Le role clé des langues maternelles dans 1’apprentis-
sage a déja été amplement démontré par la recherche scientifique en linguistique et en
éducation. Vive le réve d’Yves Dejean pour une école solide basée sur le Kreyol. C’est
aussi mon réve. Révons tous et agissons ensemble !

Professor Yves Dejean (« Papa Iv ») spent his entire career working for access to quality
educa-tion in Haiti. In 2006, he published a book analyzing the reasons why Haitian schools
are « up-side-down in an upside-down country. » My article is in three parts. First : What does
« upside down schools » mean ? Haitian schools are upside-down because they favor French
over Kreyol which is the one language that unites all Haitians — it’s only a small fraction that
speaks French fluently. This preference for French is one reason, among others, why most
students cannot learn well — because they cannot learn when taught in a language they don’t
understand. This language barrier puts the country upside-down in various dimensions —
education, human rights. justice, politics. development, etc. Second : What are the origins of
Haiti’s upside-down schools ? They are part of a « linguistic apartheid » system rooted in
colonial and neo-colonial regimes for « élite closure » whereby the majority of the
population is blocked from upward mobility. Third : How can we put Haitian schools
upside up ? The Lekol Kominoté Maténwa and the MIT-Haiti Initiative have enlisted three
fundamental pillars : Kreyol; active learning; educational technology. With strong foundations
in their native Kreyol, Haitian students have a better chance to learn and master all subjects
(mathematics, science, French, English, Spanish, etc.). Such learning gains on the basis of the
mother tongue have been amply demonstrated by research in linguistics and education. Upside-
up schools for an upside-up country, that was Yves Dejean’s dream. That’s my dream as well.
Let’s all dream and act together | Men anpil, chay pa lou!

Pwofesé Yves Dejean (« Papa Iv ») pase tout karye li nan tabli yon sistém lekol tét an wo
pou peyi d Ayiti ka tét an wo. Se pou sa nan lane 2006 li te pibliye analiz li sou lekol tét an ba
nan peyi tét an ba. Atik pa m lan gen 3 pati. Premye pati : Ki sa ki fe lekol yo « tét an ba »?
Youn nan rezon yo se paske yo bay franse priyorite devan kreyol ki se sél lang ki simante tout
Ayisyen ansanm alos ke se yon ti pousantaj Ayisyen ki pale franse fen e byen. E poutan,
etidyan yo pa fouti ka aprann byen 1é anséyman an fét nan yon lang yo pa metrize. Lekol tét an
ba sa yo mete peyi a tét an ba nan tout sans — nan ediksyon, jistis, dwa moun, politik,
devlopman... Dezyém pati : Ki kote lekol tét an ba sa yo soti ? Se nan yon « apated
lengwistik » ki pran rasin nan rejim kolonyal ak neyo kolonyal ki kreye 2 gwoup : « moun an
wo » k ap oprime « moun an ba ». Twazyém pati : Ki jan pou n mete lekol yo tét an wo ?
Lekol Kominoté Maténwa ak Inisyativ MIT-Ayiti chita sou twa woch dife : lang kreyol ;
pedagoji patisipatif ; teknoloji. Se kon sa elév yo ka aprann tout lot matyé (matematik, syans,
franse, angle, panyol, e latriye) sou bon jan fon-dasyon. Enpotans lang maténél pou aprantisaj
ki djanm djanm, se sa tout rezilta syantifik nan rechéch sou lengwistik ak edikasyon deja
demontre. Lekol tét an wo nan peyi tét an wo, se sa ki te rév Yves Dejean. Sa se rév pa m tou.
Sa ta dwe rév tout Ayisyen ki konsekan.



RESUMES 237








